
PREDGOVOR 

Poštovani potrošači, 

 

Agencija za nadzor nad tržištem Bosne i Hercegovine u godišnjem izdanju Biltena predstavlja javnosti 

sumarne rezultate nadzora iz prethodne godine. U Biltenu možete pronaći informacije o proizvodima sa 

ozbiljnim rizikom i savjete o tome kako prilikom kupovine razlikovati sigurne od nesigurnih proizvoda.  

Agencija za nadzor nad tržištem Bosne i Hercegovine i inspekcijska tijela entiteta i Brčko distrikta Bosne i 

Hercegovine koordinisano obavljaju aktivnosti proaktivnog i reaktivnog nadzora nad tržištem. Cilj je da se 

postigne veći nivo sigurnosti proizvoda koji se stavljaju na tržište Bosne i Hercegovine i time da važan 

doprinos zaštiti potrošača u segmentu zdravlja i sigurnosti.  

Tokom unaprijed planiranih aktivnosti nadzora nad tržištem neprehrambenih proizvoda, tzv. proaktivnog 

nadzora, na tržištu se pronalaze neusklađeni proizvodi koji predstavljaju određeni rizik za potrošače. Takvi 

proizvodi se povlače sa tržišta ili se vrši njihovo usklađivanje sa zahtjevima iz važećih propisa. 

Osim toga, kada se utvrdi da na tržištu Bosne i Hercegovine postoji proizvod koji nije siguran sve 

informacije u vezi sa tim potrošači dobijaju putem naše internet stranice https://www.annt.gov.ba   

Kao institucija koja ima značajnu ulogu u zaštiti potrošača, informišemo javnost i putem drugih dostupnih 

medija. Stoga objavljujemo i ovogodišnje izdanje u kome smo sumirali rezultate nadzora and tržištem iz 

2022. godine.  

Imajući u vidu da potrošačima u svakom trenutku trebaju biti dostupne sve bitne informacije o sigurnosti 

onih proizvoda koji se nude na tržištu, smatramo da je i ovaj vid informisanja koristan potrošačima u Bosni i 

Hercegovini. 

 

Informisan potrošač je zaštićen potrošač! 

 

S poštovanjem,  

Redakcija  

PROAKTIVNI NADZOR NAD TRŽIŠTEM U 2022. GODINI 

Kako bi se utvrdilo da li određene grupe proizvoda, koje se stavlјaju na tržište Bosne i Hercegovine, 

ispunjavaju sigurnosne zahtjeve iz propisa koji su na snazi u Bosni i Hercegovini, Agencija za nadzor nad 

tržištem Bosne i Hercegovine je u saradnji sa inspektoratima entiteta i Brčko distrikta Bosne i Hercegovine, 

u 2022. godini realizovala proaktivni nadzor 22 grupe neprehrambenih potrošačkih proizvoda u skladu sa 

Godišnjim planom nadzora nad tržištem za 2022. godinu.  

Grupa proizvoda  Pravni osnov 

1. Laserski proizvodi 

2. Bicikli za odrasle i omladinu 

3. Bicikli za djecu 

4. Skejtbordi 

5. Igračke pištolji s mecima 

6. Bazeni za djecu (dubine ≤ 400 mm) 

7. Roštilji na čvrsta goriva 

8. Dječiji krevetići  

Zakon o općoj sigurnosti proizvoda  

(„Službeni glasnik BiH”, broj 102/09) 

9. Igračke (ftalati)  

Odluka o ograničavanju stavljanja na tržište igračaka 
i proizvoda za djecu koji sadrže ftalate  

(„Službeni glasnik BiH", broj 04/10) 

10. Posuđe za kuhanje pod pritiskom  
Naredba o opremi pod pritiskom 

(„Službeni glasnik BiH“, broj 52/11) 

11. Produžni kablovi za upotrebu u domaćinstvu 

12. Električne friteze 

13. Električni fenovi za kosu 

14. Električna kuhala 

15. Mašinice za šišanje 

Naredba o električnoj opremi namijenjenoj za upo-

trebu unutar određenih naponskih granica  

(„Službeni glasnik BiH”, broj 98/09)  

17. Električna ručne bušilice 

18. Električne ručne lančane pile 

Naredba o sigurnosti mašina  

(„Službeni glasnik BiH”, broj 04/10) 

19. Reflektujuća odjeća - prsluci 

20. Industrijske kacige 

Naredba o ličnoj zaštitnoj opremi  

(„Službeni glasnik BiH”, broj 75/10) 

21. Savitljive vodonepropusne trake i elastične 
trake za hidroizolaciju 

22. Tvornički malteri za malterisanje unutrašnjih i 
vanjskih zidova 

Zakon o građevinskim proizvodima u FBiH  

(„Službene novine FBiH”, broj 78/09)  

Zakon o građevinskim proizvodima u RS  

(„Službeni glasnik RS”, broj 5/12) 

SAVJETI PRILIKOM KUPOVINE 

Prilikom kupovine bicikala za odrasle i mlade savjetujemo potrošače da obrate 

pažnju na sljedeće:  

➢ Da li se na proizvodu nalaze obavezne oznake / informacije?  

− broj rama na vidljivom mjestu, 

− naziv proizvođača ili njegovog predstavnika, 

− oznaka standarda  BAS EN ISO 4210-2. 

➢ Da li je uputstvo za upotrebu priloženo uz proizvod? 

Uputstvo za upotrebu mora biti priloženo uz svaki bicikl i napisano na jednom od 

jezika koji su u službenoj upotrebi u Bosni i Hercegovini. Uputstvo mora sadržavati 

najmanje sljedeće ili slične informacije: predviđena namjena bicikla sa upozorenjima 

o opasnostima od nepravilne upotrebe, priprema za vožnju, preporuke za sigurnu 

vožnju, napomene o specifičnim rizicima, ispravan postupak podešavanja, montaže 

i održavanja pojedinih dijelova bicikla i sl. 

➢ Da li proizvod ima vidljivih sigurnosnih nedostataka (neusklađenosti)?  

Prilikom kupovine bicikla mogu se provjeriti određeni sigurnosni zahtjevi propisani standardom BAS EN 

ISO 4210-2:2016, neposrednim opažanjem ili mjerenjem odgovarajućih dimenzija.  

− dijelovi bicikla koji u toku normalne vožnje, upotrebe ili 

održavanja dolaze u kontakt sa rukama i nogama 

korisnika ne smiju biti oštri, 

− bicikl mora biti opremljen sa najmanje dva nezavisna 

kočiona sistema, jedan za prednji i jedan za zadnji točak,  

− na krajevima upravljača moraju se nalaziti ručke ili čepovi, 

− u zavisnosti od namjene, bicikl treba imati najmanje 

sljedeće rastojanje između ose pedale i prednje gume ili 

blatobrana: 

− bicikli moraju imati odgovarajuću zaštitu lančanika koja sprječava da se odjeća korisnika zaglavi između 

lanca i lančanika, 

− stub sjedišta mora imati trajnu poprečnu oznaku ili trajni graničnik koji ograničava minimalnu dubinu 

umetanja stuba u ram. 

 

 

U bicikle za odrasle i 

m lade spadaju 

gradski i rekreativni 

bicikli, planinski bicikli 

i trkaći bicikli koji 

imaju maksimalnu 

visinu sjedišta 635 

mm ili više, te bicikli 

za mlade koji imaju 

maksimalnu visinu 

sjedišta od 635 mm 

do 750 mm.  

BICIKLI ZA ODRASLE I MLADE 

Tip bicikla Gradski i rekreativni Za mlade Planinski Trkaći 

Rastojanje  

bez uređaja za 
zadržavanje stopala 

100 89 100 100 

sa uređajem za 
zadržavanje stopala 

89 89 89 89 

Ukoliko potrošači primijete da bicikl koji su kupili ima sigurnosne nedostatke i neusklađenosti u 

odnosu na gore navedene informacije, treba da se obrate Agenciji za nadzor nad tržištem Bosne i 

Hercegovine. 

DJEČIJI KREVETIĆI 

SAVJETI PRILIKOM KUPOVINE 

Prilikom kupovine dječijeg krevetića savjetujemo potrošače da obrate 

pažnju na sljedeće:  

➢ Da li se na proizvodu nalaze obavezne oznake / informacije?  

Na proizvodu se trebaju nalaziti sljedeće oznake / informacije:  

a) ako je madrac sastavni dio sklopivog krevetića: 

− sljedeće upozorenje se mora naznačiti na madracu slovima veličine 3 

mm ili većim: ''UPOZORENJE – Ovo je madrac, ne dodavati drugi 

madrac, opasnost od gušenja''; 

− naziv, registrovani trgovački naziv ili 

registrovana trgovačka marka ili 

proizvođača ili distributera ili trgovca, 

zajedno sa dodatnim načinima 

identifikacije proizvoda; 

− oznaka standarda EN 716-1 ili BAS 

EN 716-1. 

b) ako madrac nije sastavni dio 

krevetića: 

− naziv, registrovani trgovački naziv ili 

registrovana trgovačka marka ili proizvođača ili distributera ili trgovca, 

zajedno sa dodatnim načinima identifikacije proizvoda; 

− oznaka standarda: EN 716-1 ili BAS EN 716-1; 

− maksimalna debljina madraca koji se može koristiti (ova informacija 

može biti u formi teksta, jasne oznake na krevetiću na odgovarajućoj visini npr. linija ili na drugi način). 

➢ Da li je uputstvo za upotrebu priloženo uz proizvod?  

Uputstvo za upotrebu mora biti priloženo uz svaki dječiji krevetić i mora biti napisano na jednom od 

službenih jezika u Bosni i Hercegovini. Uputstvo mora sadržavati upozorenja: da se ne koristi otvoreni 

plamen ili drugi izvori jake toplote u blizini krevetića, da se ne koristi krevetić ukoliko je bilo koji dio 

polomljen, ako nedostaje neki dio ili je neispravan, da se ne ostavlja ništa u dječijem krevetiću i da se isti 

ne ostavlja blizu drugog predmeta koji bi mogao djetetu poslužiti kao oslonac za noge, te da se ne koristi 

više od jednog madraca u krevetiću. Uputstvo mora sadržavati i druge informacije o pravilnoj montaži, 

upotrebi i održavanju dječijeg krevetića. 

➢ Da li proizvod ima vidljivih sigurnosnih nedostataka (neusklađenosti)?  

Prilikom kupovine dječijeg krevetića možete provjeriti sljedeće:  

− na dječijem krevetiću mogu biti ugrađeni točkići u sljedećim slučajevima: dva ili više točkića i najmanje 

dva čvrsta oslonca ili najmanje četiri točkića od kojih se dva mogu zaključati, 

− rastojanje između letvica na stranicama dječijeg krevetića treba biti između 45 mm i 65 mm, 

− rastojanje između osnove podnice i stranica dječijeg krevetića treba biti najviše 25 mm, 

− rastojanje između letvica u podnici dječijeg krevetića treba biti najviše 60 mm, 

− rastojanje između gornje strane baze madraca i gornje ivice stranice dječijeg krevetića treba biti najmanje 

500 mm, kada je baza madraca u najnižoj poziciji. 

Standardi BAS EN 716-

1+Cor1:2021 i BAS EN 716-

2:2019 se primjenjuju na dječije 

krevetiće za kućnu upotrebu 

čija je unutrašnja dužina veća 

od 900 mm, ali nije veća od 

1400 mm.  

Sigurnosni zahtjevi primjenjuju 

se na dječije krevetiće kad su 

potpuno sklopljeni i spremni za 

upotrebu.  

Za dječije krevetiće koji se 

mogu transformirati u druge 

elemente npr. komode za 

presvlačenje, dječije ogradice 

za igru, mogu se primijeniti 

dodatni zahtjevi.  

Ukoliko potrošači primijete da dječiji krevetić, koji su kupili, ima sigurnosne nedostatke  i 

neusklađenosti u odnosu na gore navedene informacije, treba da se obrate Agenciji  za nadzor nad 

tržištem Bosne i Hercegovine. 

IGRAČKE PIŠTOLJI S MECIMA  

SAVJETI PRILIKOM KUPOVINE 

Prilikom kupovine igračaka pištolja s mecima savjetujemo potrošače da obrate 

pažnju na sljedeće:  

➢ Nalaze li se na pakovanju ili u uputstvima sljedeće upozorenje?  

„Upozorenje. Ne ciljajte u oči ili lice.” 

 Igračke projektili s kinetičkom energijom većom 

od 0,08 J kada se ispituju prema tački 8.24 

(kinetička energija projektila) standarda BAS EN 

71-1+A1:2019 moraju imati navedeno 

upozorenje.  

Ovaj se zahtjev ne odnosi na igračke s 

projektilima za koje bi se smatralo nerazumnim 

ciljati u oči ili lice korisnika ili treće strane. 

➢ Da li proizvod ima vidljivih sigurnosnih nedostataka? 

Projektili pištolja mogu imati vakumsku kapicu kao vodeći dio projektila ili mogu 

imati elastične vodeće dijelove, zaštitnu kapicu, poklopac ili vrh koji prekriva 

krutu osovinu ili drugi kruti dio. 

 

 

 

 

 

 

Prilikom kupovine provjerite sljedeće: 

− jesu li vodeći dijelovi projektila i rubovi koji su uz vodeći dio glatki i bez oštrica i 

sličnih izbočina, 

− imaju li projektili s vakumskom kapicom dužinu od 57 mm, 

− igračke i njihovi dijelovi moraju biti takve veličine koja neće dovesti do rizika od gušenja usljed prekida 

protoka vazduha čiji je uzrok začepljenje unutrašnjih disajnih puteva stranim predmetima zaglavljenim u 

ustima ili u grlu, ili na ulazu u donje disajne puteve,  

− može li se vakumska kapica lako odvojiti. 

 

 

 

 

 

 

 

Budući da se može dogoditi da u igri projektili završe u ustima djece, projektili s vakuumskom kapicom 

moraju imati određenu minimalnu dužinu kako bi se u tom slučaju mogli lako ponovno izvući iz grla. 

Jednako je važno da se vakuumske kapice takvih projektila ne mogu lako odvojiti. U protivnom postoji 

opasnost da vakuumska kapica ostane u grlu kada se projektil izvadi iz usta, što predstavlja opasnost od 

gušenja. 

Igračke ne smiju ugroziti 

sigurnost ili zdravlje 

korisnika ili trećih osoba 

kada se koriste u skladu 

s namjenom ili na 

predvidljiv način, vodeći 

računa o ponašanju 

djece. U slučaju 

igračaka s projektilima, 

kao što su pištolji s 

mecima, oblik i struktura 

projektila, kao i kinetička 

energija koju mogu 

osloboditi, moraju biti 

takvi da ne postoji rizik 

od povrede korisnika 

igračke ili trećih osoba.  

Ukoliko potrošači primijete da igračka pištolj s mecima koji su kupili ima sigurnosne nedostatke i 

neusklađenosti u odnosu na gore navedene informacije, treba da se obrate Agenciji za nadzor nad 

tržištem Bosne i Hercegovine. 

RUČNE ELEKTRIČNE BUŠILICE  

SAVJETI PRILIKOM KUPOVINE 

Prilikom kupovine ručne električne bušilice savjetujemo potrošače da obrate 

pažnju na sljedeće:  

➢ Da li se na proizvodu nalaze obavezne oznake / informacije?  

Svaka mašina mora biti označena jasno i neizbrisivo sa minimalno: znakom 

usklađenosti; nazivom (zaštitnim znakom) i adresom proizvođača 

(ovlaštenog zastupnika); oznakom modela, serije ili tipa proizvoda; godinom  

proizvodnje, serijskim brojem ako postoji; naznačenim (nazivnim) naponom 

ili rasponom napona u voltima (V); simbolom prirode napona    (~ ili a.c.) ili 

nazivnom frekvencijom (Hz); nazivnom 

snagom u vatima (W) ili nazivnom strujom 

u amperima (A); oznakom klase II 

konstrukcije (samo za električne bušilice 

klase II); oznakom IP broja zavisno od 

stepena zaštite od prodora vlage; 

oznakom brzine obrtaja u praznom hodu 

(o/min), maksimalnim kapacitetom (u mm) 

futera (stezne glave) bušilice. 

➢ Da li je uputstvo za upotrebu priloženo uz proizvod? 

Uputstvo za upotrebu mora biti priloženo uz svaki proizvod i napisano na jednom od jezika koji su u 

službenoj upotrebi u Bosni i Hercegovini.  

➢ Da li proizvod ima vidljivih sigurnosnih nedostataka? 

Ručna električna bušilica treba biti tako zatvorena da se omogući odgovarajuća zaštita od slučajnog 

kontakta sa dijelovima pod naponom, a izvlačenje, uvlačenje ili uvrtanje kabla ne smije biti moguće. 

Dostupni dijelovi ne smiju imati oštre ivice, neravnine ili vrhove da bi mogli izazvati povrede.  

Dva tipična rizika koja se povezuju sa upotrebom bušilica:  

− Rizik od strujnog udara usljed dostupnosti dijelova pod 

naponom, neispravnosti ili pogrešne upotrebe napojnog 

kabla ili upotrebe bušilice u vlažnim uslovima; 

− Rizik od povreda ruku i ostalih dijelova tijela usljed 

direktnog kontakta sa rotirajućim dijelovima ili 

neodgovarajućeg rukovanja bušilicom.  

Ručna električna bušilica je 

alat primarno projektovan za 

bušenje rupa u različitim 

materijalima kao što su 

metal, plastika, drvo, beton, 

kamen, itd. Najčešće 

povrede od ručne električne 

bušilice, pored nepažljivog 

rukovanja, nastaju usljed 

strujnog udara i mehaničkih 

vrsta povreda na rukama, 

prstima, očima i licu.  

Sigurnosni zahtjevi za ručne 

električne bušilice navedeni 

su u Naredbi o sigurnosti 

mašina i standardima BAS 

EN 60745-1:2010 i BAS EN 

60745-2-1:2012.  

Obavezna UPOZORENJA:  
 
„Radi smanjenja rizika od 
povreda, korisnik mora 
pročitati uputstvo za 
upotrebu“   
 
„Koristi zaštitu za sluh/uši 
kod korištenja udarne 
bušilice”, 

Ukoliko potrošači primijete da ručna električna bušilica, koju su kupili, ima sigurnosne nedostatke  

i neusklađenosti u odnosu na gore navedene informacije, treba da se obrate Agenciji  za nadzor 

nad tržištem Bosne i Hercegovine. 

RUČNE ELEKTRIČNE LANČANE PILE  

SAVJETI PRILIKOM KUPOVINE 

Prilikom kupovine ručne električne lančane pile savjetujemo potrošače da 

obrate pažnju na sljedeće:  

➢ Da li se na proizvodu nalaze obavezne oznake / informacije?  

Svaka mašina mora biti označena jasno i neizbrisivo sa 

minimalno: znakom usklađenosti; nazivom (zaštitnim 

znakom) i adresom proizvođača (ovlaštenog 

zastupnika); oznakom modela, serije ili tipa proizvoda; 

godinom  proizvodnje, serijskim brojem ako postoji; 

naznačenim (nazivnim) naponom ili rasponom napona u 

voltima (V); simbolom prirode napona    (~ ili a.c.) ili 

nazivnom frekvencijom (Hz); nazivnom snagom u 

vatima (W) ili nazivnom strujom u amperima (A); 

oznakom klase II konstrukcije (samo za ručne električne 

lančane pile klase II); oznakom IP broja zavisno od 

stepena zaštite od prodora vlage, i oznakom za smjer 

rotacije lanca lančane pile. 

➢ Da li je uputstvo za upotrebu priloženo uz proizvod? 

Uputstvo za upotrebu mora biti priloženo uz svaki proizvod i napisano na 

jednom od jezika koji su u službenoj upotrebi u Bosni i Hercegovini.  

➢ Da li proizvod ima vidljivih sigurnosnih nedostataka? 

Ručna električna lančana pila treba biti tako zatvorena da se omogući 

odgovarajuća zaštita od slučajnog kontakta sa dijelovima pod naponom, a 

izvlačenje, uvlačenje ili uvrtanje kabla ne smije biti moguće. Dostupni dijelovi ne smiju imati oštre ivice, 

neravnine ili vrhove da bi mogli izazvati povrede.  

Tipični rizici koji se povezuju sa upotrebom ručne električne lančane pile:  

− Rizik od strujnog udara usljed dostupnosti dijelova pod naponom, neispravnosti ili pogrešne upotrebe 

napojnog kabla ili upotrebe lančane pile u vlažnim uslovima; 

− Rizik od povreda ruku i ostalih dijelova tijela usljed direktnog kontakta sa lancem i reznim sječivom;   

− Zbog rizika lošeg pridržavanja može doći do trzaja i povrede; 

− Zbog rizika od prekomjerne vibracije može doći do povrede zglobova ruku i šake; 

− Rizik od odbačenih objekata, čestica drveta i iverja;  

− Rizik od prekomjerne buke; 

− Rizici zbog nenamjenskog korištenja lančane 

pile; 

− Rizici zbog nekorištenja lične zaštitne opreme; 

− Rizik od povratnog udara. 

 

 

Ručna električna lančana pila je 

mašina za rezanje drveta koja u 

svojoj konstrukciji sadrži ručke, 

električni motor i rezni 

elemenat, a konstruisana je 

tako da se pridržava sa dvije 

ruke. Ovo je jedna od 

najopasnijih vrsta mašina, sa 

visokim rezidualnim rizikom, 

koja može da nanese vrlo 

ozbiljne, a često i smrtonosne 

povrede. Najčešće povrede od 

ručne električne lančane pile, 

pored nepažljivog rukovanja, 

nastaju usljed strujnog udara i 

mehaničkih vrsta povreda na 

rukama, prstima, očima i licu.  

Sigurnosni zahtjevi za ručne 

električne lančane pile  

navedeni su u Naredbi o 

sigurnosti mašina i standardima 

BAS EN 62841-1:2016 i BAS 

EN 62841-4-1:2021. 

Ukoliko potrošači primijete da ručna električna lančana pila, koju su kupili, ima sigurnosne 

nedostatke  i neusklađenosti u odnosu na gore navedene informacije, treba da se obrate Agenciji  

za nadzor nad tržištem Bosne i Hercegovine. 

ELEKTRIČNE FRITEZE 

SAVJETI PRILIKOM KUPOVINE 

Prilikom kupovine električnih friteza savjetujemo potrošače da obrate 

pažnju na sljedeće:  

➢ Da li se na proizvodu nalaze obavezne oznake / informacije?  

Na proizvodu se trebaju nalaziti sljedeće oznake / informacije:  

− CE (C) znak usklađenpsti u veličini i obliku propisanom u Aneksu III 

Naredbe o električnoj opremi namijenjenoj za upotrebu unutar određenih 

naponskih granica, 

− vrijednost naznačenog napona ili raspona napona u voltima (V), 

− vrijednost snage uređaja (W), 

− oznaka prirode napona (~) ili frekvencije uređaja (Hz), 

− oznaka klase zaštite (ukoliko je različita od klase I), 

− oznake minimalnog (MIN) i maksimalnog (MAX) nivoa ulja u uređaju 

➢ Da li je uputstvo za upotrebu priloženo uz proizvod?  

Uputstvo za upotrebu treba biti dostupno u svim formama (u pisanoj formi, CD

-u, na web stranici proizvođača ili trgovca ili na drugi način) i mora biti 

napisano na jednom od jezika koji su u službenoj upotrebi u Bosni i 

Hercegovini. Uputstvo mora sadržavati minimalno sljedeće informacije: 

− Podatke o čišćenju uređaja, a posebno dijelova uređaja koji dolaze u 

kontakt sa hranom i uljem; 

− Za friteze kod kojih se napojni kabal može odvojiti: Prije čišćenja uređaja 

odvojite napojni kabal od uređaja. Ne uranjajte uređaj potpuno u vodu. Ne 

priključujte kabal na uređaj prije nego ga prethodno dobro osušite. Ukoliko 

imate potrebu da očistite priključke učinite to isključivo suhom i čistom 

tkaninom; 

− Uređaj koristite samo sa njegovim originalnim napojnim kablom; 

− Ne spajajte uređaj na vanjske tajmere ili druge upravljačke jedinice.  

➢ Da li proizvod ima vidljivih sigurnosnih nedostataka (neusklađenosti)?  

Prilikom kupovine električnih friteza možete provjeriti sljedeće:  

− Ukoliko friteza posjeduje rešetku u kojoj se u toku rada friteze nalazi hrana, takva rešetka mora imati 

ručku ili drugo sredstvo rukovanja rešetkom, napravljenu od izolacionog, termootpornog materijala, tako 

da u slučaju električnog kvara uređaja neće dovesti korisnika u opasnost od strujnog udara, a s druge 

strane zbog termootpornih osobina neće se zagrijati do te mjere da izazove opekotine korisniku prilikom 

rukovanja; 

−  Na uređaju ne smiju biti dostupni dijelovi pod naponom. Također, na uređaju ne smije biti ni dijelova koji 

se mogu ukloniti bez upotrebe alata, a čijim uklanjanjem postaju dostupni dijelovi pod naponom; 

−  Spoj između napojnog kabla i utikača, te napojnog kabla i tijela uređaja mora biti odgovarajuće učvršćen 

(tzv. „sidro”); 

−  Uređaj mora imati dovoljnu stabilnost da ne postoji mogućnost da se u toku rada prevrne i, zbog vrelog 

ulja, korisnika dovede u opasnost od požara i opekotina. 

Ukoliko potrošači primijete da električna friteza, koju su kupili, ima sigurnosne nedostatke  i 

neusklađenosti u odnosu na gore navedene informacije, treba da se obrate Agenciji  za nadzor nad 

tržištem Bosne i Hercegovine. 

Električne friteze služe za 

termičku obradu hrane uz 

pomoć ulja u domaćinstvima. 

Glavni dio uređaja je posuda, 

uglavnom od metala, u koju se 

sipa ulje koje se zagrijava do 

temeperature ključanja. U 

posudu se zatim stavlja hrana i 

prži dok ne postigne jestivu 

formu. Najčešći rizici kojima su 

izloženi korisnici ovih 

proizvoda su strujni udar, 

požar i opekotine. 



Agencija za nadzor nad tržištem BiH 

msa.info@annt.gov.ba  11 

 

 

ELEKTRIČNA KUHALA ZA VODU 

SAVJETI PRILIKOM KUPOVINE 

Prilikom kupovine električnih kuhala za vodu savjetujemo potrošačima da 

obrate pažnju na sljedeće:  

➢ Da li se na proizvodu nalaze obavezne oznake? 

Na električnom kuhalu treba da se nalaze sljedeće oznake:   

− oznaka proizvođača ili njegove robne marke, 

− oznaka modela/tipa, 

− znak usklađenosti C ili CE kojim se pokazuje pretpostavka o 

usklađenosti uređaja sa svim propisima i standardima koji se na njega 

odnose, 

− vrijednost naznačenog napona ili raspona napona u voltima (V), 

− vrijednost snage uređaja u vatima (W), 

− oznaka prirode napona (~) ili frekvencije uređaja u hercima (Hz), 

− oznaka maksimalnog kapaciteta posude u litrima (l) i  

− oznaka klase zaštite. 

➢ Da li je uputstvo za upotrebu priloženo uz proizvod?  

Uputstvo za upotrebu mora biti priloženo uz proizvod i napisano na 

jednom od službenih jezika u Bosni i Hercegovini, te treba da sadrži 

instrukcije koji suštinom zadovoljavaju sljedeće izjave: 

− Upozorenje: Može doći do izbacivanja ključale vode ili vodene pare! 

(Osim ako je kuhalo tako konstruisano da ne može doći do izbacivanja 

ključale vode ili vodene pare);  

− Upozorenje: Postavite poklopac tako da je para usmjerena suprotno 

od ručke! (Za kuhala kod kojih se poklopac za punjenje nalazi ispod 

ručke za rukovanje uređajem);  

− Upozorenje: Ne otvarajte poklopac uređaja dok voda ključa! 

− Za bežična kuhala: Koristite ovo kuhalo samo sa njegovim 

originalnim postoljem. 

− Osigurajte da je uređaj isključen prije nego ga podignete s postolja. 

(U slučajevima kada postoji mogućnost da se hvatanjem ručke i postolje 

bežičnog kuhala podigne zajedno sa uređajem).  

➢ Da li proizvod ima vidljivih sigurnosnih nedostataka? 

Pregledajte kuhalo kako biste provjerili karakteristične sigurnosne zahtjeve koji se odnose na 

funkcionalnost i konstrukciju: 

− na kuhalu ne smiju biti dostupni dijelovi pod naponom niti smiju postojati dijelovi koji se mogu skinuti bez 

alata, a čijim skidanjem postaju dostupni dijelovi pod naponom,  

− poklopac mora biti odgovarajuće pričvršćen tako da ne postoji mogućnost ispadanja poklopca prilikom 

sipanja vode iz kuhala (mehanizam zavrtanja ili pričvršćenja poklopca),  

− napojni kabl kuhala za vodu ne smije biti duži od 75 cm osim ako se radi o sferno uvijenom kablu, 

− kuhalo treba da ima i odgovarajuću mehaničku čvrstoću i stabilnost tako da ne može lahko da se prevrne 

dok stoji na horizontalnoj podlozi. 

Električno kuhalo za vodu je 

široko zastupljen uređaj koji se 

koristi u domaćinstvima, 

kancelarijskim i ugostiteljskim 

objektima. Služi za grijanje 

vode kako bi se pripremili topli 

napitci. Ovaj proizvod zbog 

svoje funkcionalne namjene za 

korisnika u prvom redu 

predstavlja opasnost od 

opekotina. Međutim, može 

predstavljati i opasnost od 

strujnog udara i požara.  

Ukoliko potrošači primijete da električno kuhalo, koje su kupili, ima sigurnosne nedostatke  i 

neusklađenosti u odnosu na gore navedene informacije, treba da se obrate Agenciji  za nadzor nad 

tržištem Bosne i Hercegovine. 

ELEKTRIČNE MAŠINICE ZA ŠIŠANJE 

SAVJETI PRILIKOM KUPOVINE 

Prilikom kupovine mašinica za šišanje savjetujemo potrošačima da obrate 

pažnju na sljedeće:  

➢ Da li se na proizvodu nalaze obavezne oznake / informacije?  

Na električnoj mašinici za šišanje treba da se nalaze sljedeće oznake:  

− oznaka proizvođača ili njegove robne marke,  

− oznaka modela/tipa, 

− znak usklađenosti C ili CE kojim se pokazuje pretpostavka o usklađenosti 

uređaja sa svim propisima i standardima koji se na njega odnose, 

− vrijednost naznačenog napona ili raspona napona u voltima (V), 

− vrijednost snage u vatima (W), 

− oznaka prirode napona (~) ili frekvencije u hercima (Hz), 

− oznaka klase zaštite, 

− oznaka da se mašinica može koristiti u kadama i tuš kabinama  ili 

− oznaka da se mašinica može čistiti pod mlazom vode  

➢ Da li je uputstvo za upotrebu priloženo uz proizvod?  

Uputstvo za upotrebu mora biti priloženo uz proizvod i napisano na jednom od službenih jezika u Bosni i 

Hercegovini. Uputstvo treba da sadrži sve informacije potrebne za sigurno korištenje i održavanje mašinice.  

Dodatno u uputstvu treba da se nalaze instrukcije koji suštinom zadovoljavaju sljedeće izjave: 

− Mašinicu za šišanje pod nadzorom odraslih mogu koristiti 

djeca starija od 3 godine; 

− Mašinicu za šišanje mogu koristiti djeca starija od 8 godina i 

osobe sa smanjenim fizičkim, osjetilnim ili mentalnim 

sposobnostima, te osobe bez iskustva i znanja, ako su pod 

nadzorom ili su upućeni da koriste mašinicu na siguran način i 

razumiju opasnosti koje uklјučuje njeno korištenje. Djeca se ne 

smiju igrati s mašinicom za šišanje. Bez nadzora djeca ne 

smiju obavljati čišćenje i održavanje mašinice. 

➢ Da li proizvod ima vidljivih sigurnosnih nedostataka? 

Prilikom kupovine mašinice za šišanje obratite pažnju na to da ne 

smiju biti dostupni dijelovi pod naponom, niti smiju postojati 

dijelovi koji se mogu skinuti bez alata, a čijim skidanjem postaju 

dostupni dijelovi pod naponom. 

 

Električne mašinice za 

šišanje su uređaji koji se 

koristi u domaćinstvima kao 

i u frizerskim salonima.  

Najčešće opasnosti kojima 

su izloženi korisnici ovih 

uređaja su strujni udar i 

požar.  

Ukoliko potrošači primijete da mašinica za šišanje, koju su kupili, ima sigurnosne nedostatke i 

neusklađenosti u odnosu na gore navedene informacije, treba da se obrate Agenciji  za nadzor nad 

tržištem Bosne i Hercegovine. 

REFLEKTUJUĆA ODJEĆA - PRSLUCI 

SAVJETI PRILIKOM KUPOVINE 

Prilikom kupovine reflektujućih prsluka savjetujemo potrošače da obrate 

pažnju na sljedeće:  

➢ Da li se na proizvodu nalaze obavezne oznake / informacije?  

Na proizvodu se trebaju nalaziti sljedeće oznake / informacije u skladu sa 

zahtjevima propisanim u BAS EN ISO 20471 i BAS EN ISO 13688:  

− znak usklađenosti,  

− ime, trgovačka marka ili neka druga identifikacija proizvođača ili 

njegovog ovlaštenog zastupnika, 

− oznaka tipa proizvoda, komercijalno ime ili kod, 

− oznaka veličine ili grafički simbol,  

− oznaka standarda BAS EN ISO 20471:2014 ili EN ISO 

20471:2013, 

− piktogram i klasa izvedbe gdje x označava klasu izvedbe 

1, 2 ili 3, 

− podatak o održavanju putem simbola održavanja ili maksimalnog broja pranja ukoliko je isto predviđeno 

npr. max 25 x, 

− informacija o uputama koje daje proizvođač ili grafički simbol 

➢ Da li je uputstvo za upotrebu priloženo uz proizvod?  

Uputstvo za upotrebu mora biti priloženo uz svaki reflektujući prsluk 

koji se prodaje i mora biti napisano na jednom od službenih jezika u 

Bosni i Hercegovini. Pored osnovnih informacija o podešavanju, 

upotrebi, ograničenjima upotrebe, skladištenju i održavanju, uputstvo 

treba da sadrži tekst istog ili sličnog sadržaja „Navedeni maksimalni 

broj ciklusa čišćenja nije jedini faktor koji se odnosi na vijek trajanja 

odjevnog predmeta. Vijek trajanja proizvoda će također zavisiti od 

upotrebe, skladištenja itd.“  

➢ Da li proizvod ima vidljivih sigurnosnih nedostataka 

(neusklađenosti)? 

Prilikom kupovine reflektujućih prsluka možete provjeriti sljedeće:  

− Širina reflektujuće trake jednaka ili veća od 50 mm; 

− Razmak reflektujuće trake od ruba prsluka jednak ili veći od 50 

mm; 

− Razmak reflektujuće trake od ruba prsluka i između reflektujućih 

traka kod dvije i više traka jednak ili veći od 50 mm; 

− Reflektujuće trake treba da pokažu svojstvo retrorefleksije pod 

osvjetljenjem. 

Odjeća visoke vidljivosti 

(uključujući reflektujuće 

prsluke) namijenjena je da 

pruži uočljivost nosiocu u svim 

svjetlosnim uslovima kada ga 

gledaju rukovaoci vozila ili 

druge mehanizovane opreme 

tokom dnevnih uslova i pod 

osvjetljenjem farova u mraku. 

Osnovni zahtjevi se odnose na 

boju i retrorefleksiju, kao i za 

minimalne površine i materijal 

visokovidljive odjeće.  

Ukoliko potrošači primijete da reflektujući prsluk, koji su kupili, ima sigurnosne nedostatke i 

neusklađenosti u odnosu na gore navedene informacije, treba da se obrate Agenciji  za nadzor nad 

tržištem Bosne i Hercegovine. 

SAVITLJIVE VODONEPROPUSNE TRAKE I ELASTIČNE 
TRAKE ZA HIDROIZOLACIJU 

SAVJETI PRILIKOM KUPOVINE 

Proizvođači, ovlašteni zastupnici i uvoznici koji na tržište Bosne i 

Hercegovine stavljaju savitljive vodonepropusne trake i elastične trake za 

hidroizolaciju, moraju osigurati da uz proizvode budu priloženi dokumenti 

o usklađenosti, da proizvodi budu propisno označeni i da uz proizvode 

budu priložena tehnička uputstva. Prilikom kupovine ovih proizvoda 

savjetujemo potrošače da obrate pažnju na sljedeće:  

➢ Da li su uz proizvod priloženi dokumenti o usklađenosti?  

Uz proizvod mora biti priložena izjava o usklađenosti i certifikat o 

usklađenosti za proizvode sa sistemom ocjenjivanja 1. 

➢   Da li su proizvodi propisno označeni?  

Savitljive vodonepropusne trake i elastične trake za hidroizolaciju 

moraju biti označene oznakom usklađenosti koja sadrži sljedeće: 

−znak „E“ u Federaciji Bosne i Hercegovine i bez oznake ili znak „CE“ u 

Republici Srpskoj, 

−naziv proizvođača, 

−sjedište proizvođača, 

−zadnja dva broja godine u kojoj je oznaka stavljena na proizvod, 

−evidencijski broj ovlaštenog pravnog lica/tijela za ocjenu usklađenosti 

(samo ako je učestvovalo u postupku ocjenjivanja usklađenosti),   

−oznaka standarda BAS EN 13969:2008, BAS EN 13969/A1:2008 i BAS 

EN 13707:2014, 

−naziv proizvoda, 

−proizvođačeva identifikacijska oznaka građevinskog proizvoda, 

−obavijest o svojstvima/karakteristikama proizvoda. 

➢ Da li su tehnička uputstva priložena uz svaki građevinski proizvod?  

Tehnička uputstva moraju slijediti svaki građevinski proizvod koji se isporučuje odnosno svako 

pojedinačno pakovanje. Sve informacije na proizvodu - pakovanju i u uputstvu moraju biti napisane na 

jednom od jezika koji su u službenoj upotrebi u Bosni i Hercegovini. Tehnička uputstva moraju sadržavati 

podatke značajne za transport i upotrebu proizvoda. Uz pisani tekst, tehnička uputstva radi lakšeg 

razumijevanja mogu sadržavati nacrte i ilustracije.  

➢ Da li proizvod ima vidljivih nedostataka (neusklađenosti)? 

Prilikom kupovine možete provjeriti da li postoje 

fizička oštećenja proizvoda, da li su proizvodi 

skladišteni prema uputama proizvođača kao i da li su 

ispoštovane posebne napomene ili ograničenja koje 

je eventualno naveo proizvođač. 

Hidroizolacija ima široku 

primjenu kod izgradnje objekata 

infrastrukture kao i u upravljanju 

vodnim resursima i zaštiti 

životne sredine od uticaja 

industrije, saobraćajnica, 

deponija otpada, itd. Stoga je 

podjednako važna primjena 

hidroizolacije u visokogradnji i 

niskogradnji. Hidroizolacioni 

materijali i proizvodi na bazi 

bitumena (crna izolacija) i danas 

su najprisutniji, a ta prisutnost 

se može dobro uočiti i na našem 

tržištu gdje ih nalazimo kao 

hidroizolaciju kosih i ravnih 

krovova, temelja, konstrukcija, 

objekata infrastrukture, metalnih 

cisterni, podzemnih prostorija,  

itd. Zavisno od mjesta primjene, 

ovi proizvodi se isporučuju u 

kombinaciji sa drugim 

materijalima.  

Ukoliko potrošači primijete da savitljive vodonepropusne trake i elastične trake za hidroizolaciju 

koje su kupili imaju nedostatke i neusklađenosti u odnosu na gore navedene informacije, treba da 

se obrate Agenciji  za nadzor nad tržištem Bosne i Hercegovine. 

Ukoliko ste kupili neprehrambeni potrošački proizvod i imate prigovor na njegove sigurnosne karakteristike, 
možete kontaktirati Agenciju za nadzor nad tržištem, telefonskim ili elektronskim putem pomoću Obrasca 
za prigovor potrošača.  

OBRAZAC ZA PRIGOVOR POTROŠAČA 

REZULTATI NADZORA NAD TRŽIŠTEM  
U 2022. GODINI 

Tokom aktivnosti proaktivnog nadzora nad tržištem realizovano je 228 

inspekcijskih kontrole, u okviru kojih je administrativno, vizuelno i 

laboratorijski kontrolisano 190 različitih modela proizvoda (170 modela 

proizvoda je ispitano u laboratorijama) od čega 109 modela (57,4 %) nije 

ispunjavalo propisane sigurnosne zahtjeve. Kao rezultat navedenih 

aktivnosti, sa tržišta je povučeno 5.527 komada proizvoda. Poslovni subjekti 

su, dobrovoljno ili po nalogu inspekcijskih organa, uskladili 8.743 komada 

proizvoda sa propisanim sigurnosnim zahtjevima.  

Agencija je u 2022. godini pokrenula 14 predmeta reaktivnog nadzora nad 

tržištem. Od ukupnog broja pokrenutih predmeta reaktivnog nadzora, u 8 

predmeta je utvrđeno da se neusklađeni predmetni proizvodi nalaze na 

tržištu Bosne i Hercegovine. Kao rezultat ovih aktivnosti, sa tržišta je 

povučeno 487 komada nesigurnih proizvoda. Poslovni subjekti su, 

dobrovoljno ili po nalogu inspekcijskih organa, uskladili 17 komada 

proizvoda sa propisanim sigurnosnim zahtjevima.  

Ukupan broj 
neusklađenih 

proizvoda 

Broj proizvoda 
kod kojih su 
otklonjene 

neusklađenosti 

Broj 
proizvoda 
povučenih 
sa tržišta 

Grupa proizvoda 

P
R

O
A

K
T

IV
N

I N
A

D
Z

O
R

 

Igračke (ftalati) 1112 0 1112 

Posuđe za kuhanje pod pritiskom 78 73 5 

Laserski proizvodi 64 0 64 

Bicikli za odrasle i omladinu 26 26 0 

Bicikli za djecu 207 108 99 

Skejtbordi 483 94 389 

Igračke pištolji s mecima 1444 891 553 

Bazeni za djecu (dubine ≤ 400 mm) 201 0 201 

Roštilji na čvrsta goriva 382 336 46 

Električna ručne bušilice 411 411 0 

Električne ručne lančane pile 11 9 2 

Produžni kablovi za upotrebu u domaćinstvu 128 4 124 

Električne friteze 3 3 0 

Električni fenovi za kosu 59 41 18 

Električna kuhala 237 18 219 

Mašinice za šišanje 4 0 4 

Svjetlosni lanci 79 0 79 

Dječiji krevetići 205 204 1 

Reflektujući prsluci 8921 6335 2586 

Industrijske kacige 55 30 25 

Savitljive vodonepropusne trake i elastične trake za hidroizolaciju 3 3 0 

Tvornički malteri za malterisanje unutrašnjih i vanjskih zidova 157 157 0 

REAKTIVNI NADZOR 504 17 487 

UKUPNO 14774 8760 6014 

• Ukupan broj neusklađenih 
proizvoda 

• Broj proizvoda kod kojih 
su otklonjene 
neusklađenosti 

• Broj proizvoda povučenih 
sa tržišta i vraćenih od 
potrošača 

GRUPE PROIZVODA SA OZBILJNIM 
RIZIKOM ZA POTROŠAČE 

Kao rezultat provođenja proaktivnog i reaktivnog 

nadzora nad tržištem u 2022. godini, na tržištu Bosne 

i Hercegovine je pronađen 61 model nesigurnih 

proizvoda koji su predstavljali ozbiljan rizik za 

potrošače: 

• Električna oprema 

• Igračke 

• Proizvodi za djecu 

• Laserski proizvodi 

• Lična zaštitna oprema 

• Proizvodi za sport i rekreaciju 

• Kozmetička sredstva 

• IT oprema 

REZULTATI NADZORA NAD TRŽIŠTEM  
U 2022. GODINI 

VRSTE RIZIKA 

Kod 61 modela proizvoda sa ozbiljnim rizikom 

za potrošače, utvrđene su sljedeće vrste rizika:  

Analizom rezultata proaktivnog i reaktivnog 

nadzora iz 2022. godine, ustanovljeno je da 

najviše nesigurnih proizvoda sa ozbiljnim 

rizikom za potrošače vodi porijeklo iz Kine.  

PORIJEKLO PROIZVODA SA 
OZBILJNIM RIZIKOM 

• Kina 

• Turska 

• Nepoznato 

• Francuska 

• Srbija 

• Bosna i Hercegovina 

• SAD 

• Rizik od povreda  

• Hemijski rizik 

• Rizik odstrujnog udara i požara  

• Rizik od povrede oka i oštećenja vida 

• Rizik od od strujnog udara 

• Rizik od gušenja 

• Rizik od požara i povreda 

• Rizik od opekotina 

• Rizik od požara 

PROIZVODI SA OZBILJNIM RIZIKOM 

U nastavku je dat pregled proizvoda koji predstavljaju ozbiljan rizik za potrošače, a koji su bili predmet 
nadzora u 2022. godini.  

Bicikl za djecu Salcano 
Cherry 14 predstavlja rizik 
od povrede jer sila kočenja 
na zadnjem točku ne 
ispunjava vrijednosti 
propisane u standardu i 
držači na upravljačima ne 
ispunjavaju propisane 
zahtjeve. 
Zemlja porijekla: Turska 

Bicikl za djecu Baffy predstavlja 
rizik od povrede jer sile kočenja na 
prednjem i zadnjem točku ne 
ispunjavaju vrijednosti propisane u 
standardu i držači na upravljačima 
ne ispunjavaju propisane zahtjeve. 
Zemlja porijekla: Turska 

Bicikl za djecu BMX Good 
Children Bike 320122A-12 
predstavlja rizik od povrede jer sila 
kočenja na zadnjem točku ne 
ispunjava vrijednosti propisane u 
standardu, držači na upravljačima ne 
ispunjavaju propisane zahtjeve, 
sjedište bicikla ne ispunjava 
propisane zahtjeve, zaštita na lancu 
nije u skladu sa propisanim 
zahtjevima i dimenzije vezane za 
pomoćne točkove ne ispunjavaju 
propisane zahtjeve.  
Zemlja porijekla: Kina 

Bicikl za djecu 16“ Police 
predstavlja rizik od povrede jer sile 
kočenja na prednjem i zadnjem 
točku nisu dovoljne, držači na 
upravljačima ne ispunjavaju 
propisane zahtjeve, sjedište bicikla 
ne ispunjava propisane zahtjeve i 
zaštita na lancu nije u skladu sa 
propisanim zahtjevima. 
Zemlja porijekla: Kina 

Bicikl za djecu Totem 14 PO 
000261 predstavlja rizik od povrede 
jer ne postoje dva nezavisna 
kočiona sistema, ne postoji prednja 
ručna kočnica i držači na 
upravljačima ne ispunjavaju 
propisane zahtjeve. 
Zemlja porijekla: Kina 

Bicikl za djecu ADRIA 12'' 
G12BA615 predstavlja rizik od 
povrede jer sjedište bicikla ne 
ispunjava propisane zahtjeve i 
sile kočenja na prednjem i 
zadnjem točku ne ispunjavaju 
propisane vrijednosti.  
Zemlja porijekla: Kina 

Sigurnosne ogradice za krevet predstavljaju rizik od povreda jer materijal ogradica nije odgovarajući, pa 
ogradice ne ispunjavaju svoju funkciju, a mehanizam za zaključavanje ne sprječava pomicanje šarke, čak i 
kada je zaključana tako da dijete može pasti s kreveta i zadobiti povrede. 

Sigurnosna ogradica za krevet 
FreeON  Twinkle Twinkle white  
Zemlja porijekla: Kina 

Sigurnosna ogradica za krevet 
FreeON  Sweet dreams beige  
Zemlja porijekla: Kina 

Sigurnosna ogradica za krevet 
FreeON  Dream big grey  
Zemlja porijekla: Kina 

Skejtbord predstavlja rizik od povrede jer daska 
skejtborda nije dovoljno izdržljiva i gornja površina daske 
nije izrađena kao protuklizna površina. 
Zemlja porijekla: nepoznata 

Skejtbord 31“ ROBI 18 RTC1678 predstavlja rizik od 
povrede jer daska skejtborda nema dovoljnu izdržljivost i 
gornja površina daske nije izrađena kao protuklizna 
površina. 
Zemlja porijekla: Kina 

Drveni dječiji krevetić 
predstavlja rizik od povrede 
jer šupljine i otvori s 
unutrašnje strane krevetića ne 
ispunjavaju propisane 
zahtjeve i udaljenost između 
letvica baze dječijeg krevetića 
je neodgovarajuća. 
Zemlja porijekla: Turska 

Silikonski lančić za cuclu 
Babylove  PO 5460, PO 5537 i PO 
5538 predstavlja rizik od gušenja 
zbog mogućnosti da se s kuke za 
pričvršćivanje cucle odvoje sitni 
dijelovi plastičnog materijala od 
kojeg je napravljena.  
Zemlja porijekla: Kina 

Skejtbord 22-802000 (RY2206PB-2) predstavlja rizik od 
povrede jer daska skejtborda nema dovoljnu izdržljivost. 
Zemlja porijekla: Kina 

Skejtbord item no: IZ4173 predstavlja rizik od povrede jer 
daska skejtborda nema dovoljnu izdržljivost i gornja 
površina daske nije izrađena kao protuklizna površina. 
Zemlja porijekla: Kina 

Reflektujući prsluk 
ROCART AT-BH-23  
nema dovoljan faktor 
luminiscencije i 
koeficijent retrorefleksije 
pa može doći do 
nesreća i povreda jer ne 
signalizira prisustvo 
korisnika. 
Zemlja porijekla: Kina 

Reflektujući prsluk 
Auto Shop M nema 
dovoljan faktor 
luminiscencije i 
koeficijent retrorefleksije 
pa može doći do 
nesreća i povreda jer ne 
signalizira prisustvo 
korisnika. 
Zemlja porijekla: Kina 

Reflektujući prsluk FBO
-YP10C5/A MASTER 
nema dovoljan faktor 
luminiscencije i 
koeficijent retrorefleksije 
pa može doći do nesreća 
i povreda jer ne 
signalizira prisustvo 
korisnika. 
Zemlja porijekla: Kina 

Reflektujući prsluk 
Racing FAST R YH-
32001 nema dovoljan 
koeficijent 
retrorefleksije pa može 
doći do nesreća i 
povreda jer ne 
signalizira prisustvo 
korisnika. 
Zemlja porijekla: Kina 

PROIZVODI SA OZBILJNIM RIZIKOM 

Laserska igračka 
dvogled LED laser 
telescope  
Zemlja porijekla: Kina 

Laserska igračka teleskop 
LED laser telescope  
Zemlja porijekla: Kina 

Laserska igračka  
dvogled 4x30 mm 
Zemlja porijekla: nepoznata 

Laserski proizvodi predstavljaju rizik od povrede oka i oštećenja vida jer im je izmjerena srednja snaga 
laserskog snopa veća od dozvoljene.  

Laserska igračka  
pištolj No.K18-5 
Zemlja porijekla: Kina 

Laserska igračka teleskop 
Magnificien lob lamp 5.0X  
Zemlja porijekla: Kina 

Laserska igračka pištolj 
The Gun Compact  
Zemlja porijekla: Kina 

Laserski pokazivač  
Privjesak raketa 
Zemlja porijekla: nepoznata 

Igračka pištolj s 
mecima ER-DES02  
Zemlja porijekla: Turska 

Igračke, pištolji s mecima, predstavljaju rizik 
od gušenja jer se vakuumske čašice mogu 
odvojiti od metaka. Ukoliko dijete stavi metak 
u usta, vakuumska čašica se može odvojiti i 
blokirati disajne puteve. 

Igračka pištolj s 
mecima Police  
Zemlja porijekla: Kina 

Anti-ageing ampule Vichy 
LiftActiv Specialist Peptide-C 
predstavljau rizik od povreda - 
posjekotina jer  vremenom i pod 
različitim uslovima skladištenja 
staklo na ampulama može oslabiti 
pa se ne može garantovati 
sigurno otvaranje ampula. 
Zemlja porijekla: Francuska 

Pametni sat Fitbit Ionic 
FB503 predstavlja rizik od 
opekotina jer se baterija u 
proizvodu u određenim 
slučajevima može 
pregrijati tokom korištenja 
Zemlja porijekla: SAD 

Igračke lutke, konjići i igračke za kupanje predstavljaju 
hemijski rizik jer sadrže di - (2-etilheksil) ftalat (DEHP) u 
količini većoj od dopuštene. 

Igračka za kupanje Yellow 
Duck Adventure New Journey  
Zemlja porijekla: Kina 

Lutka Fenbo 
Century Belle 
Zemlja porijekla: Kina 

PROIZVODI SA OZBILJNIM RIZIKOM 

Lutka Betty Fashion  
No. 552-1-6  
Zemlja porijekla: Kina 

Igračka konjić My 
Litter Horse TY 1207  
Zemlja porijekla: Kina 

Lutka Pretty, No. 
DY807 
Zemlja porijekla: Kina 

Lutka Aidella Flower 
Fairy SLEO 11 - A 
Zemlja porijekla: Kina 

Lutka Sparkle girl 
N29-18/19 
Zemlja porijekla: Kina 

Lutka Anlily Fashion 
style 
Zemlja porijekla: Turska 

Lutka Hairdorables 
big hair-don't care  
Zemlja porijekla: Kina 

Igračka konjić Pony 
beauty 912377  
Zemlja porijekla: Kina 

Lutka Wonder Woman 
N28-7 No.KO29  
Zemlja porijekla: Kina 

Lutka Lovely 
girl, Beautiful 
Zemlja porijekla: Kina 

Lutka Maša i medvjed 
MS-06 
Zemlja porijekla: Kina 

Lutka 1/1 art. 172  
Zemlja porijekla: Turska 

PROIZVODI SA OZBILJNIM RIZIKOM 

Produžni kabl PIRAMIT P-350-3 
predstavlja rizik od požara i strujnog 
udara jer se može rastaviti alatom opće 
namjene, utičnice na proizvodu nemaju 
zatvarače i površina poprečnog 
presjeka provodnika u savitljivom kablu 
je manja od minimalno dozvoljene. 
Zemlja porijekla: Turska 

Produžni kabl ROA19RTX049-3 predstavlja rizik od 
požara i strujnog udara jer se može rastaviti alatom 
opće namjene, utičnice na proizvodu nemaju 
zatvarače, površina poprečnog presjeka provodnika u 
savitljivom kablu je manja od minimalno dozvoljene i 
zaštitni provodnik nije povezan na šinu za 
uzemljenje. 
Zemlja porijekla: Kina 

Produžni kabl tip 11517.2 
predstavlja rizik od požara 
i strujnog udara jer se 
može rastaviti alatom opće 
namjene i utičnice na 
proizvodu nemaju 
zatvarače. 
Zemlja porijekla: Bosna i 
Hercegovina 

Produžni kabl ROA19RTX052-1 
predstavlja rizik od požara i strujnog 
udara jer se može rastaviti alatom 
opće namjene, utičnice na proizvodu 
nemaju zatvarače i površina 
poprečnog presjeka provodnika u 
savitljivom kablu je manja od 
minimalno dozvoljene. 
Zemlja porijekla: Kina 

Produžni kabl Mutlusan Electric predstavlja rizik 
od požara i strujnog udara jer se može rastaviti 
alatom opće namjene, utičnice na proizvodu 
nemaju zatvarače i površina poprečnog presjeka 
provodnika u savitljivom kablu je manja od 
minimalno dozvoljene. 
Zemlja porijekla: Turska 

Mašinica za šišanje Jinghao 
JH-4605  predstavlja rizik od 
povreda i požara jer je površina 
poprečnog presjeka provodnika 
u napojnom kablu manja od 
propisane vrijednosti. 
Zemlja porijekla: Kina 

Mašinica za šišanje DALING 
DL-1049 predstavlja rizik od 
povreda i požara jer je površina 
poprečnog presjeka provodnika 
u napojnom kablu manja od 
propisane vrijednosti. 
Zemlja porijekla: Kina 

Fen za kosu GW-685 predstavlja 
rizik od strujnog udara jer je ulazna 
snaga uređaja mnogo manja od 
nazivne snage i površina 
poprečnog presjeka provodnika u 
napojnom kablu je manja od 
minimalno dozvoljene. 
Zemlja porijekla: Kina 

PROIZVODI SA OZBILJNIM RIZIKOM 

Svjetlosni lanac 100L 
LED LIGHTS tip LJ-01 
predstavlja rizik od 
požara i strujnog udara 
jer je nedozvoljene klase 
izolacije.  
Zemlja porijekla: Kina 

Svjetlosni lanac LED Waterproof 
light 40L predstavlja rizik od 
požara i strujnog udara jer je 
dužina kabla između utikača i prve 
svjetiljke manja od propisane i jer je 
nedozvoljene klase izolacije. 
Zemlja porijekla: Kina 

Svjetlosni lanac Multi function, rice 
light 140L/19RTA737 predstavlja rizik 
od požara i strujnog udara jer je 
dužina kabla između utikača i prve 
svjetiljke manja od propisane i jer je 
nedozvoljene klase izolacije. 
Zemlja porijekla: Kina 

Svjetlosni lanac YB 608 predstavlja 
rizik od požara i strujnog udara jer je 
dužina kabla između utikača i prve 
svjetiljke manja od propisane i 
površina poprečnog presjeka 
provodnika u napojnom kablu je 
manja od minimalno dozvoljene 
vrijednosti. 
Zemlja porijekla: nepoznata 

Svjetlosni lanac 100 LED 
decorative lights ROIG 
19RTA739 predstavlja rizik od 
požara i strujnog udara jer je 
dužina kabla između utikača i prve 
svjetiljke manja od propisane i jer 
je nedozvoljene klase izolacije. 
Zemlja porijekla: Kina 

Svjetlosni lanac Mini 
LED lights 10 LED 
AX4232200 predstavlja 
rizik od požara i strujnog 
udara jer je nedozvoljene 
klase izolacije. 
Zemlja porijekla: Kina 

Kuhalo za vodu Marado tip WDF-
1.5B1 predstavlјa rizik od strujnog 
udara jer metalni dijelovi nisu 
uzemljeni i izmjerena snaga je 
manja od minimalno dozvoljene 
nazivne snage. 
Zemlja porijekla: Kina 

Staklokeramička ploča Tesla 
HV6400TB predstavlja rizik od 
požara jer, usljed nepravilnosti na 
komponenti ugrađenoj u uređaj, 
može doći do pregrijavanja grijnih 
ploča  
Zemlja porijekla: Kina 

PROIZVODI SA OZBILJNIM RIZIKOM 

Svjetlosni lanac JYSK, 
HERLUF D210cm s 15 LED 
predstavlja rizik od strujnog 
udara jer je dužina kabla 
između utikača i prve 
svjetiljke manja od propisane. 
Zemlja porijekla: Kina 

Preporučuje se potrošačima koji posjeduju neki od navedenih proizvoda sa ozbiljnim rizikom da ga 

prestanu koristiti i vrate u trgovinu gdje su ga kupili, pri čemu im je omogućen povrat novca.  

